Aua

Vus haveis viu ch’ei dat certs plaids ch’ins sa leger anavon ed anavos, ed els restan adina ils medems. Enconuschis vus aunc auters plaids semeglionts?

Pensum:

· Fagei gruppas da quater.
· Mintga gruppa ha l’incumbensa dad encurir aschi biars plaids sco pusseivel ch’ins sa leger anavon ed anavos tuttina.
· Encuri e rimnei ils plaids

· en vocabularis, cudischs, gasettas, revistas
· da discuors

· dalla televisiun

· egl internet

· etc.
· Tgei gruppa ei vegnida da rimnar ils pli biars plaids?
· Fagei ina gliesta vid la tabla cun tut ils plaids.
· Scrivi denton buca si ils medems duas gadas.

· Cumparegliei e contemplei ils plaids.
· Empruei da distinguer sch’ei dat ina categoria, nua che tals plaids vegnan avon fetg stedi, p.ex. nums.

Sco proxim pensum sa mintgin da vus empruar da crear sez in tal plaid.

Mintgin emprova da far in plaid ch’ins sa leger anavon ed anavos tuttina.
Il plaid sto denton era haver ina muntada, pia stueis vus aunc dar ina muntada al plaid.
Ussa sa mintgin presentar siu plaid alla classa.

Dat ei plaids semeglionts?

Fagei era il medem pensum culs plaids ch’ins sa leger anavon ed anavos e che han in’autra muntada sco Nora ed Aron.
Tgi da vus anfla ils plaids ils pli originals?

Il lungatg secret

Ha enzatgi da vus era in lungatg secret?

Haveis gia fatg inagada sezs in lungatg secret?

Pensum 1:

· Fagei gruppas da dus.
· Empruei da discuorer in cun l’auter tut „anavos“. Q.v.d. dir mintga plaid anavos.

· Sche quei ei memia grev saveis era nudar ils plaids e lu leger giu els.

· Secapeschan ins bein aschia?

· Tgei difficultads dat ei?

· Haveis anflau en vies discuors plaids specials?

· Savesses s’imaginar da crear ordlunder in lungatg secret?
· Manegeis ch’ins savessi trenar quei aschiditg entochen ch’ins savess tschintschar aschia senza interrupziuns?

Pensum 2:

· Fagei gruppas da dus.

· Mintga gruppa sto far in alfabet ni in lungatg secret.
· Vus saveis decider sezs sche vus leis crear in lungatg scret ni in lungatg plidau.
· Ei sto denton esser enzatgei ch’ils auters capeschan buca.
· Presentei alla classa vies lungatg secret.
· a scret: scriver ina construcziun alla tabla
· a bucca: dir alla classa ina construcziun

